
CENNAD O LYS IFOR YM MORGANNWG, AT GYMDEITHION Y

BARDD YM MON, I OFYN IDDYNT ET HEBGOR YNO,

OHERWYDD EI FAWR GROESO GAN IFOR HAEL.




CERDDA was, câr ddewis-ffyrdd,

Canfod gwymp uwch cein-fedw gwyrdd;

O Forgannwg dwg dydd da

I Wynedd, haelfedd hwylfa;

Ac anwyl wyd, befr-nwyd byd,

Ag annerch gwlad Fon gennyd.



Dywaid-o'm gwlad ni'm gwadwyd,

Diog wyf,-dieuog wyd,—

A'm bod ers talm, salm Selyf,

Yn caru dyn uwch Caerdyf.

Nid salw na cham fy namwain,

Ac nid serch ar un ferch fain,—

Mawrserch Ifor a'm goryw,

Mwy na serch ar ordderch yw.

Serch Ifor a glodforais,

Nid fal serch anfadful Sais;

Ac nid af, berffeithiaf bôr,

O'i serch ef, os eirch Ifor,

Nag undydd i drefydd drwg,

Nag unnos o Forgannwg.



Pand digrif yng ngwydd nifer,

Caru claer, nod-saethu cler;

Goludog hebog hybarch,

Gŵr ffyrf iawn ei gorff ar farch;

Campiwr, aer cyflymder coeth,

Cwmpas-ddadl walch campus-ddoeth

